
 
 

 
 
 
 
 
 

 
Экономикалык өнүктүрүү 

 
USAID Кыргыз Республикасында финансылык каражаттарга 
жеткиликтүүлүктү камсыз кылууну колдоп жатат: 2013-жылы 1-
мартта Кыргыз Республикасынын парламентинде кепилденген 
финансылык фонддорду пайдаланууну кеңейтүүнү караган мыйзам 
долбоорун угуу болду, ал фонддор USAIDдин программалык 
ишмердигинин алкагында түзүлөт. Өткөн эки жылдын ичинде 
USAIDдин жергиликтүү өнүктүрүү Программасы Кара-Балта менен 
Жалал-Абадда насыя берүү боюнча кепилдик фонддорун ачты. Бул 
демилгелер жер-жерлерде экономиканы өнүктүрүү үчүн 
потенциалдарды көрсөттү. Башка шаарларда мындай потенциал 
бар экендигин таанышты жана өздөрүндө ушундай фонддорду 
ачууга даярдыктарын билдиришти. Коомдук угуулардын 
катышуучулары сунуш кылынган мыйзам долбоорунун зарылдыгын 
жана актуалдуулугун моюнга алышты, ошондой эле өздөрүнүн 

сунуштарын жана сын-пикирлерин билдиришти. Коомдук угуулар мыйзамды кабыл алуунун алдын-ала этабы 
болуп саналат, ал бүткүл республика боюнча кепилдик фонддорун ачуу үчүн мыйзамдык базаны түзөт. 
 
Сүрөт: Кара-Балта шаарындагы жардам алуучу. Кепилдик фондунун көмөк көрсөтүүсү менен ушул наабайканада иштеген ишкер аял 
өндүрүштүн көлөмүн көбөйтүп жана өз продукциясын Кара-Балтанын мектептерине бере баштады. 

 
USAID Улуттук экономикалык стратегиянын иштеп 
чыгууну колдоп жатат: 19-мартта  USAIDдин жергиликтүү 
өнүктүрүү Программасы  Эл аралык ишкер кеңеш 
консорциумунун (ЭИК) жана “Мамлекет менен бизнестин 
өнөктөштүгүн колдоо” коомдук бирикмеси аркылуу Кыргыз 
Республикасын экономикалык өнүктүрүүнүн 20 жылдык 
улуттук стратегиясы үчүн жол картасын иштеп чыгуунун 
алдында жүргүзүлгөн өзүнүн алдын-ала талдоосунун 
натыйжасын сунуш кылды.  Эң башкы милдет – бул 
экономикалык өнүктүрүүнүн негизги этаптарын аныктоо 
жана жетишилген натыйжаларды жана алдыда турган 
маселелерди моюнга алуу үчүн бардык таламдаш 
тараптарды диалогго тартуу болуп саналат. 
 
 

Сүрөт (солдон оңго карай): Эл аралык ишкер кеңештин башкармасынын төрагасы Бектур Алиев; Кыргыз Республикасынын Биринчи вице-
премьер-министри Жоомарт Оторбаев; Кыргыз Республикасынын Өкмөтүнө караштуу бизнести өнүктүрүү жана инвестициялар боюнча 
Кеңештин катчылыгынын жетекчиси Таалайбек Койчуманов.  

 
Саламаттыкты сактоо билим берүү  

USAID Кыргызстанда кургак учукка каршы 
күрөшүнүн Бүткүл дүйнөлүк күнүн белгилейт: кургак 
учукка каршы күрөшүнүн Бүткүл дүйнөлүк күнүнүн 
урматында USAID калктын кургак учук жөнүндө 
маалымдарлыгын күчөтүү боюнча Кыргызстандын 
саламаттыкты сактоо министрлигин колдоо менен 
өзүнүн эл аралык жана жергиликтүү өнөктөштөрүнө 
кошулду. 2013-жылы 22-мартта АКШнын элчилигинин 
өкүлдөрү, бишкектин ЖОЖдорунун жана мектептеринин 
окуучулары Бишкек шаарынын Жеңиш Багында 
жаштардын жарышына жана бий конкурсуна катышты. 
Мындан тышкары, USAID жана анын өнөктөрүнүн 
колдоосу менен мартта пресс-конференция, 
журналисттер арасында конкурс, чыгармачыл конкурс 
жана Бишкектин мектеп окуучулары үчүн концерт болду.  
Ошондой эле пресс-тур да болду, анын чегинде кургак 

учукка чалдыгуунун алдын-алуу жана оорлууларды дарылоо  боюнча чаралар, Бишкекте, Чүй жана Ош 
облустарында  калктын кыйла аялуу топторунун өкүлдөрүнө жардам берүүгө багытталган “Саламаттыкты сактоо 
үчүн жамааттардын аракеттери” долбоорун алга илгерилетүү боюнча өнөктүк жөнүндө айтылды. Кургак учук 
эпидемиясы глобалдуу масштабда улантылып жана Кыргызстан үчүн өтө олуттуу коркунуч бойдон калууда, 
ошондуктан USAID бул дартты аныктоону жана дарылоону жакшыртуу боюнча ишти улантууда. Мындан тышкары, 
USAID Кыргызстанда кургак учукка каршы дары-дармектердин запастарын башкарууну жакшыртууга, ошондой эле 
баштапкы звенодогу медициналык мекемелердин жана кургак учукка каршы ооруканалардын потенциалын 
жогорулатууга да жардам берип жатат. 
 
Сүрөт: USAID TB CARE программасынын менеджери Бакыт Мырзалиев (борбордо) жарыштарга ийгиликтүү катышкандыгы үчүн 
Борбордук Азиядагы Америка университетинин студенттерине сертификаттарды жана кубокторду тапшырып жатат. 

 

Демократия жана башкаруу 
 
USAID “Жарандык коомду колдоо жана башкаруу” долбоорун ишке киргизүүдө: 2013-жылы 13-мартта USAID 
“Чыгыш-Батыш” менеджменти Институту менен Кыргызстанда биргелешип башкаруу боюнча жаңы долбоорду 
жүзөгө ашыруу жөнүндө беш жылдык мөөнөткө жана наркы 8,1 млн. АКШ долларына барабар келишим түздү. 
Долбоор төмөнкүдөй үч компонентти камтыйт: 1) өкмөт үчүн социалдык сатып алууларды жүргүзүү механизмдерин 
иштеп чыгуу; 2) коммерциялык эмес уюмдарды башкарууда даража алуу үчүн программаларды иштеп чыгуу жана 
жарандык коомдун жергиликтүү уюмдары үчүн региондук курстарды өткөрүү жолу менен жарандык коомдун 
потенциалын өнүктүрүү; 3) жарандык коом уюмдарынын таламдарын коргоону колдоо үчүн чакан гранттар түрүндө 
болжол менен 2 млн. АКШ долларын берүү. Акыркы компонент өткөөл демилгелер Программасы (USAID/OTI) 
баштаган жана Улуу Британиянын эл аралык өнүктүрүү министрлиги финансылаган жарандык коомдун уюмдарын 
колдоо боюнча программалык иштин улантылышы болуп саналат.  
 

Кыргызстанда парламентаризмди чыңдоо боюнча 
АКШ менен Улуу Британиянын демилгеси натыйжа 
берип жатат: 2013-жылы 16-апрелде USAID жана Улуу 
Британиянын эл аралык өнүктүрүү министрлиги 
Кыргызстанда Жогорку Кеңешти өнүктүрүүгө көмөк 
көрсөтүү боюнча биргелешкен Программанын алкагында 
Жогорку Кеңештин депутаттарына  программанын үчүнчү 
фазасын сунуш кылды, ал 2013-жылдан 2015-жылга 
чейинки мезгилде жүзөгө ашырылат.  Парламенттин 
жыйналыш залында болуп өткөн иш-чараларда 
программанын биринчи эки фазасындагы 
жетишкендиктер жана  үчүнчү фазанын пландары сунуш 
кылынды. Бет ачар Кыргызстанда күчтүү жана көз 
карандысыз парламентти түзүүгө багытталган беш 
жылдын программанын финалдык этабынын 
башталышын, өлкөнүн социалдык жана экономикалык 

турмушундагы анын ролун күчөтүүнү жана парламент кабыл алып жаткан мыйзамдардын сапатын жогорулатууну 
белгиледи. 
 
Сүрөт: парламенттин спиекри Асылбек Жээнбеков (солдо) Агенттик көрсөткөн жардамга ыраазычылык иретинде USAIDдин 
өкүлчүлүгүнүн директору Кэри Гордондун колун кысып жатат. 

 
Жаңы Парламенттик аялдар клубу Кыргызстандын 
парламенттик системасында аялдардын ролун жогорулатат: 5-
апрелде  Кыргызстанда Жогорку Кеңешти өнүктүрүүгө көмөк көрсөтүү 
боюнча USAIDдин Программасы парламентте иштеген аялдарды 
колдоо үчүн жаңы уюмду түздү. Бул уюм Кыргызстандын 
парламентиндеги аялдарга кесиптик жактан өнүгүү жана мансаптык 
өсүш үчүн мүмкүнчүлүктөрдү берет. Ар кандай парламенттик 
комитеттерге, фракциялардын катчылыктарына, айрым түзүмдүк 
бөлүмдөргө өкүлдүк кылган отуз аял Парламенттик аялдар клубун 
түзүү жөнүндө резолюцияны кабыл алды. 
 
Сүрөт: Парламентте иштеген аялдар уюмунун Парламенттик аялдар клубунун 
жаңы мүчөлөрү. 

 
 

Президент Атамбаев менен сот системасынын маселелери 
талкууланды: 2013-жылы 4-мартта USAIDдин жана 
Кыргызстанда сот системасын чыңдоо боюнча IDLO 
Программасынын өкүлдөрү Кыргызстандын Президенти 
катышкан соттук реформа боюнча кеңешмеге катышты. 
Кеңешмеге Кыргызстандын Премьер-министри, парламенттин 
спикери жана Жогорку соттун төрагасы да катышты. Тегерек 
столдун учурунда USAIDдин өкүлчүлүгүнүн директору Кэри 
Гордон жана Кыргызстанда сот системасын чыңдоо боюнча 
Программанын  директору Фред Хьюстон сот системасына 
республикалык бюджеттин кеминде 2%ы бөлүнүүгө тийиш 
экендигин бекем айтышты. Президент Атамбаев адилеттүү сот 
системасынын түзүлүшүн толугу менен колдой тургандыгын 
билдирди. Жакында республиканын турмушунда болгон 

маанилүү окуяларга токтолуу менен ал соңку жети жылдын ичиндеги эки революция дал ушундай системанын 
жоктугунан улам болгондугун белгиледи.  
 
Сүрөт (солдон оңго): Жогорку соттун төрагасы Феруза Жамашева, парламенттин спикери Асылбек Жээнбеков, президент Алмазбек 
Атамбаев, премьер-министр Жантөрө Сатыбалдиев жана президенттин аппаратынын жетекчиси Данияр Нарымбаев донорлор жана иш-
чаранын болжол менен 140 катышуучусу менен жолугушууда. 

 
Бий турмуштук жөндөмдүүлүктөрдү өнүктүрүүгө жардам 
берет: USAID Jasa.kg жаштар программасынын алкагында 
16 балдар үйүнүн жаштары өз мекемелеринен сырткары 
жерде ар кандай көндүмдүктөргө жатыгууга үйрөнүшөт. 30-
апрелде  алты балдар үйүнүн 100 өспүрүмдөрү кирген алты 
команда бий конкурсуна катышты, ал Бишкектеги “Манас” 
Кыргыз-Түрк университетинин имаратындагы Атай 
Өмүрзаковдун студиясында болду. Алты ай бою аларды 
жергиликтүү инструктор-бийчилер окутушту. Эң мыкты 
команда болуп калган Беловодскинин атайын мектеби Атай 
Өмүрзаков уюштурган эл аралык (Мен бийчимин”  
фестивалына катышат, ал 2013-жылы 14-сентябрда өтөт. 
 
Cүрөт: 14-17 жаштагы өспүрүмдөр улан-кыздар конкурста өздөрүнүн 
талант жана шыгын көрсөтүштү.  

“Ар түрдүүлүк жаштардын көзү менен” фото көргөзмөсү 
чыныгы турмушту жана ар түрдүүлүктү чагылдырат: 1-
марттан 9-мартка чейин Бишкек гуманитардык университетинде 
USAID финансылаган “Кыргызстанда максаттуу талдоо жана 
жамааттардын аракеттери аркылуу жаңжалдарды 
жеңилдетүү” долбоорунун алкагында “Ар түрдүүлүк жаштардын 
көзү менен” деген аталышта фото көргөзмө өткөрүлдү. 
Көргөзмөнүн максаты жаштарды тынчтык орнотууга тартуу менен 
алардын жамааттарындагы ар башка топтордун ортосунда 
маданияттар аралык чыдамдуулукту жана шайкештикти 
кабылдоосун өзгөртүү. Бүткүл Кыргызстандын 22 жаш 
фотографтары жасаган 60 эмгек көргөзмө үчүн берилген. 
Кесипкөй фотографтар жана Жаштар министрлигинин өкүлү 
кирген тандап алуу комиссиясы 11 жеңүүчүнү тандады. Төрт 

эмгек көрүүчүлөрдүн сыйына татыктуу болду.  
 
Сүрөт: 1-мартта көргөзмөнүн ачылышына 150 ашык адам келди  жана жуманын кийинки күндөрүндө анда бир нече жүздөгөн адамдар 
болушту. 

 
Өзгөндө көчөлөрдү жарык кылуу жана кыймылдын 
коопсуздугу: 30-апрелде USAID/OTI жана Ош облусунун 
Өзгөн шаарынын бийликтери жакында эле шаардын 
көчөлөрүнө светофорлорду жана чырактарды 
орнотушкандыгын майрамдашты. USAID/OTI колдоосу 
менен шаардык бийликтер жол кыймылынын коопсуздугун 
жогорулатып жана шаардын тургундары үчүн иш менен 
камсыз кылуу мүмкүнчүлүгүн кеңейтип, Өзгөндүн башкы 
транспорттук жолдорун калыбына келтирип, анын ичинде 
шаардагы көчөлөрдүн жарык берүүчү тутумдарын калыбына 
келтирүү иштери үчүн 50 түркүк, 19 км жол боюна 396 жарык 
берүүчү чырактар, Өзгөндүн борборундагы башкы 
көчөлөрдүн кесилиштерине 12 жүргүнчүлөр светофору 

орнотулду.  
 
Сүрөт: Өзгөн шаарына орнотулган жарык берүү чырактары жана светофорлор. 

 

 
Кыргыз Республикасындагы USAIDдин ишмердиги жөнүндө кошумча маалымат алуу үчүн: 
Кыргыз Республикасындагы USAIDдин коомчулук менен байланышуу боюнча координатору Фатима 
Касмахуновага кайрылыңыздар, fkasmahunova@usaid.gov 
 
Сайт: www.usaid.gov  
 
Facebook: http://www.facebook.com/USAIDCentralAsia 
 
Twitter:https://twitter.com/USAIDCtrAsia 
 
YouTube: http://www.youtube.com/user/USAIDCentralAsianRep 
 
Flickr: http://www.flickr.com/photos/usaidcentralasianrepublics/ 
 
АКШ Өкмөтүнүн чет өлкөлүк жардамдары жөнүндө веб-сайт http://www.foreignassistance.gov 

